
Dretg da legislaziun e tschentaments

En il temp medieval tempriv stat la le-
gislaziun en il territori dal Grischun
odiern sutl'ensaina dal dretg retic e ro-
man e vegn a partir dal 9avel tschienta-
ner sut influenza germana/francona.
Alura suonda la perioda dals tschenta-
ments dals cumins, da las Lias e da las
Terras subditas. A la Republica da las
Trais Lias han ils cumins e las singulas lias
be concedi in dretg da codificaziun mini-
mal che sa limitava a singuls champs dal
dretg public (ina vasta legislaziun chantu-
nala dueva sa far valair pir en il decurs dal
19avel tschientaner). Malgra quai ¢n er ils
cumins restads durant il temp modern
tempriv sut 'influenza dalegislaziuns sur-
ordinadas (dretg canonic/inquisiziun da
vart da la baselgia catolica resp. la Caroli-
na dal 1532 sco constituziun criminala

imperiala).

Legislaziun

La Rezia medievala aveva in dretg da disa
che sa basava sin il dretg retic e roman tra-
di (Lex Romana Curiensis), influenza a
partir dal 9avel tschientaner dal dretg ger-
man/francon (Capitula Remedii). Con-
stituziuns en scrit e l'egualitad da dretg
eran nunenconuschentas ed il dretg da le-
gislaziun era in privilegi dal signur feudal.
Cun l'emancipaziun democratica en il
temp medieval tardiv han ils vischinadis
ed ils cumins dal Grischun decreta agens
statuts e tschentaments. Las brevs da fede-
raziun da las singulas Lias reglavan las re-
laziuns tranter las differentas dretgiras su-
veranas, la brev da federaziun da la Repu-
blica da las Trais Lias dal 1524 ed ils sup-
plements posteriurs quellas tranter las sin-
gulas dretgiras, las dretgiras autas e las
Lias. Las dietas federalas, la radunanza dal
stan ed il Congress pudevan decretar ad
referendum e la tschentada da las bandie-
ras, sullevadas al lieu, pudeva ordinar il
dretg public impegnativ. Tut las tentativas
d’unifitgar il dretg civil e penal da las Trais
Lias én vegnidas rebattidas. Cuschenum-
na Urden da malefiz, statui da las Trais
Lias, ¢ entrd en vigur il 1717, sia applica-
ziun ¢ perd restada facultativa.

La brev da federaziun da la Lia Grischa
dal 1424 ha cedi a las dretgiras il dretg ed
il tribunal criminal (nunappellabel), ella
ha dentant decreta il dretg civil e matri-
monial impegnativ ed ha suttamess las de-
cisiuns giudizialas correspundentas a sia
dretgira d’appellaziun. Il dretg federal da
la Lia Grischa ¢ vegni revedi ed amplifitga
pliras giadas en il decurs dals tschientaners
(1528, 1590-1617,1655e1713). LaLia
dala Chadé n’enconuscheva ni in dretg ni
in tribunal federal surordini. Dispitas
vegnivan accumadadas per regla d’ina
dretgira vischina. La brev da federaziun
dal 1367 aveva sulettamain il scopo da ga-
rantir ils dretgs da la glieud dala Lia da la
Chadé cunter l'arbitrariadad feudala (pra-

titgada da 'uvestg Peter Gelyto). Politica-
main dominava la Lia da la Chadé (de fac-
to) il stadi episcopal, en dumondas da
dretg public era ella perd suttamessa a
quel. Perquai n'existivan ni ina legislaziun
ni giurisdicziuns surordinadas a las dre-
tgiras ed als vischinadis.

11 1436 & vegnida fundada la Lia da las
Diesch Dretgiras cun l'intent da prevegnir
a las consequenzas negativas da la reparti-
ziun feudala imminenta suenter la mort
dal cont Friedrich VII von Toggenburg.
Sco las dretgiras dalas duas autras Lias dis-
ponivan era quellas da la Lia da las Diesch
Dretgiras da la suveranitad legislativa
nundividida. Era ellas avevan unifitga il
dretg civil e matrimonial (oravant tut a
partir dal 1633), ma en dimensiuns bler
pli modestas che la Lia Grischa. La Con-
stituziun da mediaziun (1803) aveva cedi
al Cussegl grond il dretg da proponer mi-
dadas da lescha (dretg d’iniziativa), ini-
ziond qua tras 'unificaziun dal dretg gri-
schun. La Constituziun chantunala dal
1854 e sias revisiuns posteriuras han alu-
raextendi ils dretgs legislativs dal pievel ed
han reglamenta da nov il dretg da legisla-
ziun. Adolf Collenberg
Lex Romana Curiensis
La Lex Romana Curiensis ¢ ina registra-
ziun dal dretg vulgar roman occidental da
I'emprima mesadad dal 8avel tschienta-
ner, influenzd da concepziuns da dretg
franconas sco era d’ulteriuras concepziuns

Rimnada da le-
schas fundamen-
talas (constitu-
ziunalas) dala
Veglia Republica
(1767).

betg determinablas cleramain. Ella ¢ pro-
bablamain il resultat da I'unda culturala
visigotic-pirminica en la Currezia, ma
senza valur legislativa. La Lex Romana
Curiensis ¢ da gronda impurtanza per I'i-
storgia culturala dal Grischun e dal Vor-
arlberg. Da trais manuscrits tradids a mo-
da cumpletta én dus d’origin retic. La de-
rivanza veronaisa dal terz manuscrit sco
era dus fragments milanais fan pensar ad
in'ulteriura derasaziun en [ITtalia dal
Nord. La designaziun Lex Romana Cu-
riensis, introducida en il 19avel tschienta-
ner ed istoricamain betg attestada, ¢ equi-
vocaeradal punct da vista dal cuntegn. La
concepziun ed il cuntegn da basa dala Lex
Romana Curiensis sa basan cleramain sin
la «Lex Romana Visigothorump, relascha-
da dad Alarich I1il 506. I na sa tracta pia
betg d’ina creaziun retica, mabain d’ina
interpretaziun fallada dal model tras I'ela-
vuratur, quai che demussa cleramain la
perdita da las enconuschientschas dal
dretg roman. Lidea anteriura, tenor la
quala la Lex Romana Curiensis avess da
reflectar il dretg vertent da quel temp en
la Currezia, sto vegnir considerada sco in-
exacta sin fundament da cumprovas da
faussas interpretaziuns tematicas dal mo-
del e da la mancanza da voluntad legisla-
tiva da vart da I'elavuratur. Las retscher-
tgas recentas preschentan quasi unanima-
main la Lex Romana Curiensis sco recep-
ziun litterara dal dretg roman vulgar occi-
dental che, lunsch davent da tangar la
prioritad dal dretg da disa vertent, & sez in-
fluenza ed alterd da quel. En quest reguard
¢ ella dinteress spezial per l'istorgia dal
dretg. Jon Peider Arquint

Capitula Remedii
Decret da dretg penal, redigl probabla-
main da Remedius, uvestg da Cuira, en-
turn 'onn 800 e transmess exclusivamain
en il codex 722 da la biblioteca claustrala
da Son Gagl. I sa tracta d’in decret d’inte-
ress particular, perquai chel reflectescha
tranter auter ina gronda diversitad da tra-
diziuns giuridicas. La materia giuridica,
reglamentada en ils dudesch chapitels dal
text, correspunda —a duas excepziuns —a
quella dal Decalog (diesch cumanda-
ments). Ils cuntegns ¢n damai fitg limi-
tads en cumparegliaziun cun autras fun-
taunas giuridicas contemporanas. Inte-
grond innovaziuns penalas da lur epoca,
én ils Capitula Remedii vegnids conside-
rads ditg a tort sco novella da la Lex Ro-
mana Curiensis; ins vegn a stuair redefinir
lur impurtanza. Jon Peider Arquint

Tschentaments
Ils tschentaments cumpiglian princips
giuridics davart il dretg criminal, civil e
matrimonial e prescripziuns praticas. Els
furman en lur totalitad il sistem giuridic

d’ina cuminanza. Cun il declin dal domi-
ni feudal en il temp medieval tardiv han
ils vischinadis ed ils cumins grischuns ac-
quista cun 'autonomia er il dretg da legis-
laziun. Tut las tentativas d’unifitgar il
dretg civil e penal da surengiu ¢n vegnidas
refusadas. In dretg matrimonial e civil cu-
minaivel sco er ina dretgira d’appellaziun
correspundenta aveva mo la Lia Grischa.
Da la fin dal 14avel tschientaner fin il
1650 ¢n succedidas las grondas midadas
en la legislaziun grischuna. Ils tschenta-
ments cun lur numerusas agiuntas ed
adattaziuns reflecteschan il svilup istoric
multifar sco era las particularitads econo-
micas e confessiunalas dals vischinadis e
da las dretgiras. Savens én els inditgads en
uschenumnads cudeschs dal pajais (per
exempel il «Landbuch» da Tavau; artitgels
e statuts da la Lia Grischa). La reglamen-
taziun ha cuntanschi finalmain — oravant
tut en 'Engiadina — ina dimensiun che
surpassa per bler quai che vegn ozendi ta-
xa sco «lavina da leschas». Dal 1650—1800
ha la legislaziun stagnd: ins ha strusch
stgafli novas leschas ed il dretg vegl, ora-
vant tut il dretg criminal, n’¢ betg vegni
sviluppa vinavant. La mediaziun ha pro-
curasuenter il 1803 per in’'unitad da dretg
rudimentara, ma pir la Constituziun fe-
derala dal 1848 e la Constituziun chantu-
nala dal 1854 han furma la basa per il svi-
lup dal dretg modern en il Grischun.
Adolf Collenberg

Inquisiziun romana

La noziun inquisiziun romana respectiva-
main Sontga inquisiziun designescha la
persecuziun da leresia e dals eretics tras
dretgiras instituidas da la baselgia, il term
inquisiziun publica denominescha 'insti-
tuziun statala d’ina dretgira che giuditge-
scha delicts per mauns dal decasteri.

Linquisiziun romana ¢ vegnida insti-
tuida il 1231 tras il papa Gregor IX per
cumbatter ils Catars en la Frantscha dal
Sid e confidada il 1233 surtut als domini-
cans. Gia il 1297 cuntegneva in decret pe-
nal da la Currezia, relascha da Johann von
Vaz, chastellan roial, cun il consentiment
da l'uvestg da Cuira, la remartga chils
eretics stoppian vegnir mess sin il stgand-
ler. Il 1483 ¢ attesta in Heinrich Ryss sco
priur da la claustra da dominicans ed in-
quisitur da la diocesa a Cuira. Ils emprims
ch’han senti la pressiun da vart da 'inqui-
siziun romana én stadas a partir dal 15avel
tschientaner las posteriuras Terras subdi-
tas dal Grischun (Vuclina, Buorm e Cla-
venna) che appartegnevan ecclesiastica-
main a ['uvestgieu da Com. In'emprima
culminaziun ha cuntanschi l'inquisiziun
romana en Vuclina en ils onns 1522-23
cun la proclamaziun contra haereticos et
haereticas (cun consentiment e sustegn
dals uffiziants grischuns). 28 persunas én

vegnidas sentenziadas, set da quellas én
vegnidas brischadas sin il stgandler. Il pie-
vel ha alura stgatscha ils inquisiturs da la
vallada ed ils Artitgels da Glion dal 1526
han scumanda la giurisdicziun ecclesiasti-
ca en lintschess grischun. Il 1542 ¢ quest
scumond vegni conferm explicitamain
era per las Terras subditas. Cun la refurma-
ziun ¢ l'inquisiziun romana sa drizzada
cunter ils protestants (cumbat cunter ils
«eretics» refurmads) ed ¢ daventada suen-
ter il 1563 era in instrument per imponer
las refurmas dal Concil da Trent. Las Lias
grischunas han pudi impedir I'instituziun
d’ina inquisiziun ecclesiastica stabla, ellas
han dentant stul cumbatter permanenta-
main surpassaments da quest scumond.
Blers Grischuns protestants én vegnids
mulestads, arrestads e deportads en Lum-
bardia, nua chels ¢n vegnids surdads a
linquisiziun romana ch’ha impraschuna
tranter auter commembers da las fami-
glias da commerziants Pellizzari (da Cla-
venna), Vertemante e Lumaga (omaduas
da Pliir), confiscond lur martganzia. 1l
1568 ha I'inquisiziun romana deporta ed
il 1569 brischa a Roma il preditgant refur-
ma da Murbegn, Francesco Cellario, ed il
1588 executd a Milaun il preditgant da
Mello, Laurentius Soncinus. Luvestg da
Cuira, Thomas Planta, ha stul prender po-
siziun avant la dretgira a Roma a la rinfa-
tscha d’eresia fatga da ses rival Bartholo-
mius von Salis. Sut il reschim da l'uvestg
milanais Carlo Borromeo ha l'inquisiziun
romana cunter il Grischun cuntanschi il
1583 sia culminaziun (e sia sistida) en il
Mesauc ed en la Val Calanca, nua ch’ins
ha brischa tranter auter diesch persunas
vivas e cun la fatscha engiu. Borromeo ha
sutmind il scumond da l'inquisiziun ro-
mana cun declerar ils process da massa sco
process per striegn. La baselgia catolica le-
gitimava I'inquisiziun romana, sa referind
al primat da la cardientscha e da Roma en
dumondas da la dretga cardientscha.
Adolf Collenberg

Carolina
Ordinaziun da la dretgira criminala de-
cretada da I'imperatur Carl V a la dieta
imperiala d’Augsburg dal 1530 ed entra-
da en vigur a la dieta da Regensburg dal
1532. Lapplicaziun da la «Constitutio
Criminalis Carolina» é stada minimala en
la Lia Grischa (Razén), modesta en la Lia
da la Chadé (Ortenstein, Quatter Vitgs,
Surses, Engiadina Bassa e Val Miistair),
marcanta en la Lia da las Diesch Dretgi-
ras (avugadia austriaca en las Otg Dretgi-
ras. Sia influenza en la pratica ¢ creschida
en il 17avel tschientaner (dretg subsidiar),
ha predomina en il 18avel tschientaner
(codificaziun) ed & svanida en il decurs dal
19avel tschientaner. Tenor Peter Liver ha
la Carolina gl consequenzas negativas,
malgr tscherts progress remartgabels sco
la substituziun dal talion (princip da ven-
detga «dent per dent) tras il dretg penal
criminal: Sut ses domini «én la supersti-
ziun ed il dogmatissem ecclesiastic savens
sunids [...] cun la crudelitad e la direzza
dal cumbat cunter la criminalitad dal
temp medieval tardiv ad ina procedura
penala barbarica cun in’arbitrariadad giu-
diziala en l'inquisiziun ed en la determi-
naziun dal chasti.» Las dretgiras sa referi-
van al dretg imperial, oravant tut en cas
d’inquisiziuns difficilas, da sentenzias a
mort, d’'ina mancanza da basa giuridica u
da l'applicaziun dal dretg d’isanza. Quest
dretg imperial cuntegneva dentant, sper
elements da la Carolina, era dretgs ed
isanzas pli vegls. Adolf Collenberg

